
Amritanilayam Stotras

5.7 - ?? ?? ???? ?????? - ????? ????????
????????? ?????? ????

કૃષ્ણ  યજુર્વેદીય  તૈત્તિરીય  સંહિતાયા -
મ્પઞ્ચમકાણ્ડે  સપ્તમઃ  પ્રશ્નઃ -
ઉપાનુવાક્યાવશિષ્ટકર્મનિરૂપણં

ઓ -ન્નમઃ  પરમાત્મને , શ્રી  મહાગણપતયે  નમઃ ,
શ્રી  ગુરુભ્યો  નમઃ  ।  હ॒રિઃ॒  ઓમ્  ॥

યો  વા  અય॑થાદેવતમ॒ગ્નિ -ઞ્ચિ॑નુ॒ત  આ  દે॒વતા᳚ભ્યો
વૃશ્ચ્યતે॒  પાપી॑યા -ન્ભવતિ॒  યો  ય॑થાદેવ॒ત -ન્ન
દે॒વતા᳚ભ્ય॒  આ  વૃ॑શ્ચ્યતે॒  વસી॑યા -
ન્ભવત્યાગ્ને॒ય્યા  ગા॑યત્રિ॒યા  પ્ર॑થ॒મા -
ઞ્ચિતિ॑મ॒ભિ  મૃ॑શે -ત્ત્રિ॒ષ્ટુભા᳚  દ્વિ॒તીયા॒ -
ઞ્જગ॑ત્યા  તૃ॒તીયા॑મનુ॒ષ્ટુભા॑  ચતુ॒ર્થી -
મ્પ॒ઙ્ક્ત્યા  પ॑ઞ્ચ॒મીં -યઁ॑થાદેવ॒તમે॒વાગ્નિ -
ઞ્ચિ॑નુતે॒  ન  દે॒વતા᳚ભ્ય॒  આ  વૃ॑શ્ચ્યતે॒  વસી॑યા -
ન્ભવ॒તીડા॑યૈ॒  વા  એ॒ષા  વિભ॑ક્તિઃ  પ॒શવ॒  ઇડા॑
પ॒શુભિ॑રેન - [પ॒શુભિ॑રેનમ્ , ચિ॒નુ॒તે॒  યો  વૈ ] 1

-ઞ્ચિનુતે॒  યો  વૈ  પ્ર॒જાપ॑તયે  પ્રતિ॒
પ્રોચ્યા॒ગ્નિ -ઞ્ચિ॒નોતિ॒  ના -ઽઽર્તિ॒માર્ચ્છ॒ -
ત્યશ્વા॑વ॒ભિત॑સ્તિષ્ઠેતા -ઙ્કૃ॒ષ્ણ  ઉ॑ત્તર॒ત -
શ્શ્વે॒તો  દક્ષિ॑ણ॒સ્તાવા॒લભ્યેષ્ટ॑કા॒  ઉપ॑
દદ્ધ્યાદે॒તદ્વૈ  પ્ર॒જાપ॑તે  રૂ॒પ -
મ્પ્રા॑જાપ॒ત્યો -ઽશ્વ॑ -સ્સા॒ક્ષાદે॒વ
પ્ર॒જાપ॑તયે  પ્રતિ॒પ્રોચ્યા॒ગ્નિ -ઞ્ચિ॑નોતિ॒
ના -ઽઽર્તિ॒માર્ચ્છ॑ત્યે॒તદ્વા  અહ્નો॑  રૂ॒પં -
યઁચ્છ્વે॒તો -ઽશ્વો॒  રાત્રિ॑યૈ  કૃ॒ષ્ણ  એ॒તદહ્નો॑
[એ॒તદહ્નઃ॑ , રૂ॒પં -યઁદિષ્ટ॑કા॒ ] 2

રૂ॒પં -યઁદિષ્ટ॑કા॒  રાત્રિ॑યૈ॒  પુરી॑ષ॒મિષ્ટ॑કા
ઉપધા॒સ્યઞ્છ્વે॒ત -મશ્વ॑મ॒ભિ  મૃ॑શે॒ -
ત્પુરી॑ષમુપધા॒સ્યન્
કૃ॒ષ્ણમ॑હોરા॒ત્રાભ્યા॑મે॒વૈન॑ -ઞ્ચિનુતે
હિરણ્ય  પા॒ત્ર -મ્મધોઃ᳚  પૂ॒ર્ણ -ન્દ॑દાતિ  મધ॒વ્યો॑



ઽસા॒નીતિ॑  સૌ॒ર્યા  ચિ॒ત્રવ॒ત્યા -ઽવે᳚ક્ષતે
ચિ॒ત્રમે॒વ  ભ॑વતિ  મ॒દ્ધ્યન્દિ॒ને -ઽશ્વ॒મવ॑
ઘ્રાપયત્ય॒સૌ  વા  આ॑દિ॒ત્ય  ઇન્દ્ર॑  એ॒ષ
પ્ર॒જાપ॑તિઃ  પ્રાજાપ॒ત્યો -ઽશ્વ॒સ્તમે॒વ
સા॒ક્ષાદૃ॑દ્ધ્નોતિ  ॥  3 ॥
(એ॒ન॒  – મે॒તદહ્નો॒  – ઽષ્ટાચ॑ત્વારિગ્ મ્શચ્ચ ) (
અ . 1)

ત્વામ॑ગ્ને  વૃષ॒ભ -ઞ્ચેકિ॑તાન॒ -મ્પુન॒ર્યુવા॑ન -
ઞ્જ॒નય॑ન્નુ॒પાગા᳚મ્  ।  અ॒સ્થૂ॒રિ  ણો॒  ગાર્ 
હ॑પત્યાનિ  સન્તુ  તિ॒ગ્મેન॑  નો॒  બ્રહ્મ॑ણા॒  સગ્ મ્
શિ॑શાધિ  ॥  પ॒શવો॒  વા  એ॒તે  યદિષ્ટ॑કા॒શ્ચિત્યા᳚ -
ઞ્ચિત્યામૃષ॒ભમુપ॑  દધાતિ  મિથુ॒નમે॒વાસ્ય॒  ત -
દ્ય॒જ્ઞે  ક॑રોતિ  પ્ર॒જન॑નાય॒  તસ્મા᳚ -
દ્યૂ॒થેયૂ॑થ  ઋષ॒ભઃ  ॥  સં॒ વઁ॒થ્સ॒રસ્ય॑  પ્રતિ॒માં -
યાઁ -ન્ત્વા॑  રાત્ર્યુ॒પાસ॑તે  ।  પ્ર॒જાગ્ મ્
સુ॒વીરા᳚ -ઙ્કૃ॒ત્વા  વિશ્વ॒માયુ॒ર્વ્ય॑શ્ઞવત્  ॥
પ્રા॒જા॒પ॒ત્યા - [પ્રા॒જા॒પ॒ત્યામ્ , એ॒તામુપ॑ ] 4

-મે॒તામુપ॑  દધાતી॒યં -વાઁ  વૈષૈકા᳚ષ્ટ॒કા
યદે॒વૈકા᳚ષ્ટ॒કાયા॒મન્ન॑ -ઙ્ક્રિ॒યતે॒
તદે॒વૈતયાવ॑  રુન્ધ  એ॒ષા  વૈ  પ્ર॒જાપ॑તેઃ
કામ॒દુઘા॒  તયૈ॒વ  યજ॑માનો॒ -ઽમુષ્મિ॑ -લ્લોઁ॒કે᳚ -
ઽગ્નિ -ન્દુ॑હે॒  યેન॑  દે॒વા  જ્યોતિ॑ષો॒ર્ધ્વા
ઉ॒દાય॒ન્॒  યેના॑ -ઽઽદિ॒ત્યા  વસ॑વો॒  યેન॑  રુ॒દ્રાઃ
।  યેનાઙ્ગિ॑રસો  મહિ॒માન॑ -માન॒શુસ્તેનૈ॑તુ॒
યજ॑માન -સ્સ્વ॒સ્તિ  ॥  સુ॒વ॒ર્ગાય॒  વા  એ॒ષ  લો॒કાય॑  [
લો॒કાય॑ , ચી॒ય॒તે॒  યદ॒ગ્નિર્યેન॑ ] 5

ચીયતે॒  યદ॒ગ્નિર્યેન॑  દે॒વા  જ્યોતિ॑ષો॒ર્ધ્વા
ઉ॒દાય॒ન્નિત્યુખ્ય॒ગ્ મ્॒  સમિ॑ન્ધ॒  ઇષ્ટ॑કા
એ॒વૈતા  ઉપ॑  ધત્તે  વાનસ્પ॒ત્યા -સ્સુ॑વ॒ર્ગસ્ય॑
લો॒કસ્ય॒  સમ॑ષ્ટ્યૈ  શ॒તાયુ॑ધાય  શ॒તવી᳚ર્યાય
શ॒તોત॑યે  ઽભિમાતિ॒ષાહે᳚  ।  શ॒તં -યોઁ  ન॑ -શ્શ॒રદો॒
અજી॑તા॒નિન્દ્રો॑  નેષ॒દતિ॑  દુરિ॒તાનિ॒  વિશ્વા᳚
॥  યે  ચ॒ત્વારઃ॑  પ॒થયો॑  દેવ॒યાના॑  અન્ત॒રા
દ્યાવા॑પૃથિ॒વી  વિ॒યન્તિ॑  ।  તેષાં॒ -યોઁ
અજ્યા॑નિ॒ - મજી॑તિ -મા॒વહા॒ -ત્તસ્મૈ॑  નો  દેવાઃ॒  [નો
દેવાઃ , પરિ॑  દત્તે॒હ  સર્વે᳚  । ] 6



પરિ॑  દત્તે॒હ  સર્વે᳚  ॥  ગ્રી॒ષ્મો  હે॑મ॒ન્ત  ઉ॒ત
નો॑  વસ॒ન્ત -શ્શ॒ર -દ્વ॒ર્॒ષા -સ્સુ॑વિ॒તન્નો॑
અસ્તુ  ।  તેષા॑મૃતૂ॒નાગ્ મ્  શ॒ત  શા॑રદાના -ન્નિવા॒ત
એ॑ષા॒મભ॑યે  સ્યામ  ॥  ઇ॒દુ॒વ॒થ્સ॒રાય॑
પરિવથ્સ॒રાય॑  સં વઁઞ્ થ્સ॒રાય॑  કૃણુતા
બૃ॒હન્નમઃ॑  ।  તેષાં᳚ -વઁ॒યગ્ મ્  સુ॑મ॒તૌ
ય॒જ્ઞિયા॑ના॒ -ઞ્જ્યોગજી॑તા॒  અહ॑તા -સ્સ્યામ  ॥
ભ॒દ્રાન્ન॒ -શ્શ્રેય॒ -સ્સમ॑નૈષ્ટ  દેવા॒સ્ત્વયા॑ -
ઽવ॒સેન॒  સમ॑શીમહિ  ત્વા  ।  સ  નો॑  મયો॒  ભૂઃ  પિ॑તો॒  [
મયો॒  ભૂઃ  પિ॑તો , આ  વિ॑શસ્વ॒ ] 7

આ  વિ॑શસ્વ॒  શ -ન્તો॒કાય॑  ત॒નુવે᳚  સ્યો॒નઃ  ॥
અજ્યા॑નીરે॒તા  ઉપ॑  દધાત્યે॒તા  વૈ  દે॒વતા॒
અપ॑રાજિતા॒સ્તા  એ॒વ  પ્ર  વિ॑શતિ॒  નૈવ  જી॑યતે
બ્રહ્મવા॒દિનો॑  વદન્તિ॒  યદ॑ર્ધમા॒સા  માસા॑
ઋ॒તવ॑ -સ્સં વઁથ્સ॒ર  ઓષ॑ધીઃ॒  પચ॒ન્ત્યથ॒
કસ્મા॑દ॒ન્યાભ્યો॑  દે॒વતા᳚ભ્ય  આગ્રય॒ણ -
ન્નિરુ॑પ્યત॒  ઇત્યે॒તા  હિ  ત -દ્દે॒વતા॑
ઉ॒દજ॑ય॒ન્॒  યદૃ॒તુભ્યો॑  નિ॒ર્વપે᳚ -
દ્દે॒વતા᳚ભ્ય -સ્સ॒મદ॑ -ન્દદ્ધ્યાદાગ્રય॒ણ -
ન્નિ॒રુપ્યૈ॒તા  આહુ॑તી  ર્જુહોત્યર્ધમા॒સાને॒વ
માસા॑નૃ॒તૂન્ -થ્સં॑ વઁથ્સ॒ર -મ્પ્રી॑ણાતિ॒  ન
દે॒વતા᳚ભ્ય -સ્સ॒મદ॑ -ન્દધાતિ  ભ॒દ્રાન્ન॒ -
શ્શ્રેય॒ -સ્સમ॑નૈષ્ટ  દેવા॒  ઇત્યા॑હ
હુ॒તાદ્યા॑ય॒  યજ॑માન॒સ્યા -ઽપ॑રાભાવાય  ॥  8 ॥
(પ્ર॒જા॒પ॒ત્યાં  – લોઁ॒કાય॑  – દેવાઃ  – પિતો  –
દધ્યાદાગ્રય॒ણં  – પઞ્ચ॑વિગ્ મ્શતિશ્ચ ) (અ . 2)

ઇન્દ્ર॑સ્ય॒  વજ્રો॑ -ઽસિ॒  વાર્ત્ર॑ઘ્નસ્તનૂ॒પા
નઃ॑  પ્રતિસ્પ॒શઃ  ।  યો  નઃ॑  પુ॒રસ્તા᳚ -દ્દક્ષિણ॒તઃ
પ॒શ્ચા -દુ॑ત્તર॒તો॑ -ઽઘા॒યુર॑ભિ॒દાસ॑ત્યે॒તગ્ મ્
સો -ઽશ્મા॑નમૃચ્છતુ  ॥  દે॒વા॒સુ॒રા -સ્સં યઁ॑ત્તા
આસ॒ -ન્તે -ઽસુ॑રા  દિ॒ગ્ભ્ય  આ -ઽબા॑ધન્ત॒  તા -ન્દે॒વા
ઇષ્વા॑  ચ॒  વજ્રે॑ણ॒  ચાપા॑નુદન્ત॒  ય -
દ્વ॒જ્રિણી॑રુપ॒દધા॒તીષ્વા॑  ચૈ॒વ  ત -દ્વજ્રે॑ણ
ચ॒  યજ॑માનો॒  ભ્રાતૃ॑વ્યા॒નપ॑  નુદતે  દિ॒ક્ષૂપ॑  [
દિ॒ક્ષૂપ॑ , દ॒ધા॒તિ॒  દે॒વ॒પુ॒રા ] 9

દધાતિ  દેવપુ॒રા  એ॒વૈતાસ્ત॑નૂ॒પાનીઃ॒
પર્યૂ॑હ॒તે  ઽગ્ના॑વિષ્ણૂ  સ॒જોષ॑સે॒મા
વ॑ર્ધન્તુ  વા॒ગિંરઃ॑  ।  દ્યુ॒મ્નૈર્વાજે॑ભિ॒રા



ગ॑તમ્  ॥  બ્ર॒હ્મ॒વા॒દિનો॑  વદન્તિ॒  યન્ન
દે॒વતા॑યૈ॒  જુહ્વ॒ત્યથ॑  કિ -ન્દેવ॒ત્યા॑
વસો॒ર્ધારેત્ય॒ગ્નિ -ર્વસુ॒સ્તસ્યૈ॒ષા  ધારા॒
વિષ્ણુ॒ -ર્વસુ॒સ્તસ્યૈ॒ષા  ધારા᳚
ઽઽગ્નાવૈષ્ણ॒વ્યર્ચા  વસો॒ર્ધારા᳚ -ઞ્જુહોતિ
ભાગ॒ધેયે॑નૈ॒વૈનૌ॒  સમ॑ર્ધય॒ત્યથો॑  એ॒તા - [એ॒તામ્
, એ॒વા -ઽઽહુ॑તિ -] 10

-મે॒વા -ઽઽહુ॑તિ -મા॒યત॑નવતી -ઙ્કરોતિ॒  યત્કા॑મ  એના -
ઞ્જુ॒હોતિ॒  તદે॒વાવ॑  રુન્ધે  રુ॒દ્રો  વા  એ॒ષ
યદ॒ગ્નિસ્તસ્યૈ॒તે  ત॒નુવૌ॑  ઘો॒રા -ઽન્યા  શિ॒વા -
ઽન્યા  યચ્છ॑તરુ॒દ્રીય॑ -ઞ્જુ॒હોતિ॒  યૈવાસ્ય॑
ઘો॒રા  ત॒નૂસ્તા -ન્તેન॑  શમયતિ॒  ય -દ્વસો॒ર્ધારા᳚ -
ઞ્જુ॒હોતિ॒  યૈવાસ્ય॑  શિ॒વા  ત॒નૂસ્તા -ન્તેન॑
પ્રીણાતિ॒  યો  વૈ  વસો॒ર્ધારા॑યૈ  [વસો॒ર્ધારા॑યૈ ,
પ્ર॒તિ॒ષ્ઠાં -વેઁદ॒ ] 11

પ્રતિ॒ષ્ઠાં -વેઁદ॒  પ્રત્યે॒વ  તિ॑ષ્ઠતિ॒
યદાજ્ય॑મુ॒ચ્છિષ્યે॑ત॒  તસ્મિ॑ -ન્બ્રહ્મૌદ॒ન -
મ્પ॑ચે॒ -ત્ત -મ્બ્રા᳚હ્મ॒ણાશ્ચ॒ત્વારઃ॒  પ્રા -
ઽશ્ઞી॑યુરે॒ષ  વા  અ॒ગ્નિર્વૈ᳚શ્વાન॒રો
યદ્બ્રા᳚હ્મ॒ણ  એ॒ષા  ખલુ॒  વા  અ॒ગ્નેઃ  પ્રિ॒યા
ત॒નૂર્ય -દ્વૈ᳚શ્વાન॒રઃ  પ્રિ॒યાયા॑મે॒વૈના᳚ -
ન્ત॒નુવા॒ -મ્પ્રતિ॑  ષ્ઠાપયતિ॒  ચત॑સ્રો
ધે॒નૂર્દ॑દ્યા॒ -ત્તાભિ॑રે॒વ  યજ॑માનો॒ -ઽમુષ્મિ॑ -
લ્લોઁ॒કે᳚ -ઽગ્નિ -ન્દુ॑હે  ॥  12 ॥
(ઉપૈ॒  – તાં  – ધારા॑યૈ॒  – ષટ્ચ॑ત્વારિગ્ મ્શચ્ચ ) (
અ . 3)

ચિત્તિ॑ -ઞ્જુહોમિ॒  મન॑સા
ઘૃ॒તેનેત્યા॒હાદા᳚ભ્યા॒  વૈ  નામૈ॒ષા -
ઽઽહુ॑તિર્વૈશ્વકર્મ॒ણી  નૈન॑ -ઞ્ચિક્યા॒ન -
મ્ભ્રાતૃ॑વ્યો  દભ્નો॒ત્યથો॑  દે॒વતા॑  એ॒વાવ॑
રુ॒ન્ધે  ઽગ્ને॒  તમ॒દ્યેતિ॑  પ॒ઙ્ક્ત્યા  જુ॑હોતિ
પ॒ઙ્ક્ત્યા -ઽઽહુ॑ત્યા  યજ્ઞમુ॒ખમા  ર॑ભતે  સ॒પ્ત
તે॑  અગ્ને  સ॒મિધ॑ -સ્સ॒પ્તજિ॒હ્વા  ઇત્યા॑હ॒
હોત્રા॑  એ॒વાવ॑  રુન્ધે॒  ઽગ્નિર્દે॒વેભ્યો -
ઽપા᳚ક્રા -ઽમ -દ્ભાગ॒ધેય॑ - [-ઽપા᳚ક્રા -ઽમ -
દ્ભાગ॒ધેય᳚મ્ , ઇ॒ચ્છમા॑ન॒સ્તસ્મા॑ ] 13



-મિ॒ચ્છમા॑ન॒સ્તસ્મા॑  એ॒ત -દ્ભા॑ગ॒ધેય॒ -
મ્પ્રાય॑ચ્છન્ને॒તદ્વા
અ॒ગ્નેર॑ગ્નિહો॒ત્રમે॒તર્ હિ॒  ખલુ॒  વા  એ॒ષ  જા॒તો
યર્ હિ॒  સર્વ॑શ્ચિ॒તો  જા॒તાયૈ॒વાસ્મા॒
અન્ન॒મપિ॑  દધાતિ॒  સ  એ॑ન -મ્પ્રી॒તઃ  પ્રી॑ણાતિ॒
વસી॑યા -ન્ભવતિ  બ્રહ્મવા॒દિનો॑  વદન્તિ॒  યદે॒ષ
ગાર્ હ॑પત્યશ્ચી॒યતે -ઽથ॒  ક્વા᳚સ્યા -ઽઽહવ॒નીય॒
ઇત્ય॒સાવા॑દિ॒ત્ય  ઇતિ॑  બ્રૂયાદે॒તસ્મિ॒ન્॒ઃઇ
સર્વા᳚ભ્યો  દે॒વતા᳚ભ્યો॒  જુહ્વ॑તિ॒  [જુહ્વ॑તિ , ય
એ॒વં -વિઁ॒દ્વાન॒ગ્નિ -] 14

ય  એ॒વં -વિઁ॒દ્વાન॒ગ્નિ -ઞ્ચિ॑નુ॒તે  સા॒ક્ષાદે॒વ
દે॒વતા॑  ઋદ્ધ્નો॒ત્યગ્ને॑  યશસ્વિ॒ન્॒  યશ॑સે॒
મમ॑ર્પ॒યેન્દ્રા॑વતી॒  મપ॑ચિતી  મિ॒હા -ઽઽવ॑હ  ।  અ॒ય
-મ્મૂ॒ર્ધા  પ॑રમે॒ષ્ઠી  સુ॒વર્ચા᳚ -
સ્સમા॒નાના॑મુત્ત॒મ  શ્લો॑કો  અસ્તુ  ॥  ભ॒દ્ર -
મ્પશ્ય॑ન્ત॒  ઉપ॑  સેદુ॒રગ્રે॒  તપો॑  દી॒ક્ષામૃષ॑ય -
સ્સુવ॒ર્વિદઃ॑  ।  તતઃ॑ , ક્ષ॒ત્ર -મ્બલ॒મોજ॑શ્ચ
જા॒ત -ન્તદ॒સ્મૈ  દે॒વા  અ॒ભિ  સ -ન્ન॑મન્તુ  ॥  ધા॒તા
વિ॑ધા॒તા  પ॑ર॒મો - [પ॑ર॒મા , ઉ॒ત  સ॒ન્દૃ -
ક્પ્ર॒જાપ॑તિઃ ] 15

-ત  સ॒ન્દૃ -ક્પ્ર॒જાપ॑તિઃ  પરમે॒ષ્ઠી  વિ॒રાજા᳚  ।
સ્તોમા॒ -શ્છન્દાગ્ મ્॑સિ  નિ॒વિદો॑  મ
આહુરે॒તસ્મૈ॑  રા॒ષ્ટ્રમ॒ભિ  સ -ન્ન॑મામ  ॥
અ॒ભ્યાવ॑ર્તદ્ધ્વ॒મુપ॒  મેત॑  સા॒કમ॒યગ્ મ્
શા॒સ્તા -ઽધિ॑પતિર્વો  અસ્તુ  ।  અ॒સ્ય
વિ॒જ્ઞાન॒મનુ॒  સગ્ મ્  ર॑ભદ્ધ્વમિ॒મ -
મ્પ॒શ્ચાદનુ॑  જીવાથ॒  સર્વે᳚  ॥  રા॒ષ્ટ્ર॒ભૃત॑
એ॒તા  ઉપ॑  દધાત્યે॒ષા  વા  અ॒ગ્નેશ્ચિતી॑
રાષ્ટ્ર॒ભૃ -ત્તયૈ॒વાસ્મિ॑ -ન્રા॒ષ્ટ્ર -ન્દ॑ધાતિ
રા॒ષ્ટ્રમે॒વ  ભ॑વતિ॒  નાસ્મા᳚ -દ્રા॒ષ્ટ્ર -
મ્ભ્રગ્ મ્॑શતે  ॥  16 ॥
(ભા॒ગ॒ધેયં॒  – જુહ્વ॑તિ  – પર॒મા  – રા॒ષ્ટ્ર -
ન્દ॑ધાતિ  – સ॒પ્ત  ચ॑ ) (અ . 4)

યથા॒  વૈ  પુ॒ત્રો  જા॒તો  મ્રિ॒યત॑  એ॒વં -વાઁ  એ॒ષ
મ્રિ॑યતે॒  યસ્યા॒ગ્નિરુખ્ય॑  ઉ॒દ્વાય॑તિ॒
યન્નિ॑ર્મ॒ન્થ્ય॑ -ઙ્કુ॒ર્યા -દ્વિચ્છિ॑ન્દ્યા॒ -
દ્ભ્રાતૃ॑વ્યમસ્મૈ  જનયે॒ -થ્સ  એ॒વ  પુનઃ॑
પ॒રીદ્ધ્ય॒ -સ્સ્વાદે॒વૈનં॒ -યોઁને᳚ર્જનયતિ॒



નાસ્મૈ॒  ભ્રાતૃ॑વ્ય -ઞ્જનયતિ॒  તમો॒  વા  એ॒ત -
ઙ્ગૃ॑હ્ણાતિ॒  યસ્યા॒ગ્નિરુખ્ય॑  ઉ॒દ્વાય॑તિ
મૃ॒ત્યુસ્તમઃ॑  કૃ॒ષ્ણં -વાઁસઃ॑  કૃ॒ષ્ણા
ધે॒નુર્દક્ષિ॑ણા॒  તમ॑સૈ॒ - [તમ॑સા , એ॒વ  તમો॑ ] 17

-વ  તમો॑  મૃ॒ત્યુમપ॑  હતે॒  હિર॑ણ્ય -ન્દદાતિ॒
જ્યોતિ॒ર્વૈ  હિર॑ણ્ય॒ -ઞ્જ્યોતિ॑ષૈ॒વ  તમો -ઽપ॑
હ॒તે -ઽથો॒  તેજો॒  વૈ  હિર॑ણ્ય॒ -ન્તેજ॑  એ॒વા -ઽઽત્મ -
ન્ધ॑ત્તે॒  સુવ॒ર્ન  ઘ॒ર્મ -સ્સ્વાહા॒  સુવ॒ર્ના -
ઽર્ક -સ્સ્વાહા॒  સુવ॒ર્ન  શુ॒ક્ર -સ્સ્વાહા॒
સુવ॒ર્ન  જ્યોતિ॒ -સ્સ્વાહા॒  સુવ॒ર્ન  સૂર્ય॒ -
સ્સ્વાહા॒  ઽર્કો  વા  એ॒ષ  યદ॒ગ્નિ -ર॒સા -
વા॑દિ॒ત્યો᳚ - [યદ॒ગ્નિ -ર॒સા -વા॑દિ॒ત્યઃ ,
આ॒શ્વ॒મે॒ધો  યદે॒તા ] 18

-ઽશ્વમે॒ધો  યદે॒તા  આહુ॑તી  ર્જુ॒હોત્ય॑ર્કા -
શ્વમે॒ધયો॑રે॒વ  જ્યોતીગ્ મ્॑ષિ॒  સ -ન્દ॑ધાત્યે॒ષ
હ॒  ત્વા  અ॑ર્કાશ્વમે॒ધી  યસ્યૈ॒તદ॒ગ્નૌ  ક્રિ॒યત॒
આપો॒  વા  ઇ॒દમગ્રે॑  સલિ॒લમા॑સી॒ -થ્સ  એ॒તા -
મ્પ્ર॒જાપ॑તિઃ  પ્રથ॒મા -ઞ્ચિતિ॑મપશ્ય॒ -
ત્તામુપા॑ધત્ત॒  તદિ॒યમ॑ભવ॒ -ત્તં -વિઁ॒શ્વક॑ર્મા -
ઽબ્રવી॒દુપ॒  ત્વા -ઽઽયા॒નીતિ॒  નેહ  લો॒કો᳚ -
ઽસ્તીત્ય॑ - [લો॒કો᳚ -ઽસ્તીતિ॑ , અ॒બ્ર॒વી॒ -થ્સ ] 19

-ત્યબ્રવી॒ -થ્સ  એ॒તા -ન્દ્વિ॒તીયા॒ -ઞ્ચિતિ॑મપશ્ય॒
-ત્તામુપા॑ધત્ત॒  તદ॒ન્તરિ॑ક્ષમભવ॒ -થ્સ  ય॒જ્ઞઃ
પ્ર॒જાપ॑તિમબ્રવી॒દુપ॒  ત્વા -ઽઽયા॒નીતિ॒  નેહ
લો॒કો᳚ -ઽસ્તીત્ય॑બ્રવી॒ -થ્સ  વિ॒શ્વક॑ર્માણ -
મબ્રવી॒દુપ॒  ત્વા -ઽઽયા॒નીતિ॒  કેન॑
મો॒પૈષ્ય॒સીતિ॒  દિશ્યા॑ભિ॒રિત્ય॑બ્રવી॒ -ત્ત -
ન્દિશ્યા॑ભિરુ॒પૈ -ત્તા  ઉપા॑ધત્ત॒  તા  દિશો॑ - [તા
દિશઃ॑ , અ॒ભ॒વ॒ન્ -થ્સ ] 20

-ઽભવ॒ન્ -થ્સ  પ॑રમે॒ષ્ઠી  પ્ર॒જાપ॑તિમબ્રવી॒દુપ॒
ત્વા -ઽઽયા॒નીતિ॒  નેહ  લો॒કો᳚ -ઽસ્તીત્ય॑બ્રવી॒ -થ્સ
વિ॒શ્વક॑ર્માણ -ઞ્ચ  ય॒જ્ઞ -ઞ્ચા᳚બ્રવી॒દુપ॑  વા॒મા
ઽયા॒નીતિ॒  નેહ  લો॒કો᳚ -ઽસ્તીત્ય॑બ્રૂતા॒ગ્ મ્॒  સ
એ॒તા -ન્તૃ॒તીયા॒ -ઞ્ચિતિ॑મપશ્ય॒ -ત્તામુપા॑ધત્ત॒
તદ॒સાવ॑ભવ॒ -થ્સ  આ॑દિ॒ત્યઃ  પ્ર॒જાપ॑તિ -
મબ્રવી॒દુપ॒  ત્વા - [-મબ્રવી॒દુપ॒  ત્વા , આયા॒નીતિ॒ ]
21



-ઽઽયા॒નીતિ॒  નેહ  લો॒કો᳚ -ઽસ્તીત્ય॑બ્રવી॒ -થ્સ
વિ॒શ્વક॑ર્માણ -ઞ્ચ  ય॒જ્ઞ -ઞ્ચા᳚બ્રવી॒દુપ॑  વા॒મા -
ઽયા॒નીતિ॒  નેહ  લો॒કો᳚ -ઽસ્તીત્ય॑બ્રૂતા॒ગ્ મ્॒  સ
પ॑રમે॒ષ્ઠિન॑મબ્રવી॒દુપ॒  ત્વા -ઽઽયા॒નીતિ॒  કેન॑
મો॒પૈષ્ય॒સીતિ॑  લોક -મ્પૃ॒ણયેત્ય॑બ્રવી॒ -ત્તં -
લોઁ॑ક -મ્પૃ॒ણયો॒પૈ -ત્તસ્મા॒દયા॑તયામ્ની  લોક -
મ્પૃ॒ણા -ઽયા॑તયામા॒  હ્ય॑સા - [હ્ય॑સૌ ,
આ॒દિ॒ત્યસ્તાનૃષ॑યો ] 22

-વા॑દિ॒ત્યસ્તાનૃષ॑યો  ઽબ્રુવ॒ન્નુપ॑  વ॒  આ -
ઽયા॒મેતિ॒  કેન॑  ન  ઉ॒પૈષ્ય॒થેતિ॑
ભૂ॒મ્નેત્ય॑બ્રુવ॒ -ન્તા -ન્દ્વાભ્યા॒ -
ઞ્ચિતી᳚ભ્યામુ॒પાય॒ન્ -થ્સ  પઞ્ચ॑ચિતીક॒ -
સ્સમ॑પદ્યત॒  ય  એ॒વં -વિઁ॒દ્વાન॒ગ્નિ -ઞ્ચિ॑નુ॒તે
ભૂયા॑ને॒વ  ભ॑વત્ય॒ભીમા -લ્લોઁ॒કાઞ્જ॑યતિ
વિ॒દુરે॑ન -ન્દે॒વા  અથો॑  એ॒તાસા॑મે॒વ
દે॒વતા॑ના॒ગ્ મ્॒  સાયુ॑જ્ય -ઙ્ગચ્છતિ  ॥  23 ॥
(તમ॑સા  – ઽઽદિ॒ત્યો᳚  – ઽસ્તીતિ॒  – દિશ॑  –
આદિ॒ત્યઃ  પ્ર॒જાપ॑તિમબ્રવી॒દુપ॑  ત્વા॒  – ઽસૌ  –
પઞ્ચ॑ચત્વારિગ્ મ્શચ્ચ ) (અ . 5)

વયો॒  વા  અ॒ગ્નિર્યદ॑ગ્નિ॒ચિ -ત્પ॒ક્ષિણો᳚ -
ઽશ્ઞી॒યા -ત્તમે॒વાગ્નિમ॑દ્યા॒દા -
ર્તિ॒માર્ચ્છે᳚ -થ્સં વઁથ્સ॒રં -વ્રઁ॒ત -ઞ્ચ॑રે -
થ્સં વઁથ્સ॒રગ્ મ્  હિ  વ્ર॒ત -ન્નાતિ॑  પ॒શુર્વા  એ॒ષ
યદ॒ગ્નિર્ હિ॒નસ્તિ॒  ખલુ॒  વૈ  ત -મ્પ॒શુર્ય  એ॑ન -
મ્પુ॒રસ્તા᳚ -ત્પ્ર॒ત્યઞ્ચ॑મુપ॒ચર॑તિ॒  તસ્મા᳚ -
ત્પ॒શ્ચા -ત્પ્રાંઉ॑પ॒ચર્ય॑  આ॒ત્મનો -ઽહિગ્ 
મ્॑સાયૈ॒  તેજો॑ -ઽસિ॒  તેજો॑  મે  યચ્છ  પૃથિ॒વીં -
યઁ॑ચ્છ  [પૃથિ॒વીં -યઁ॑ચ્છ , પૃ॒થિ॒વ્યૈ  મા॑  પાહિ॒ ] 24

પૃથિ॒વ્યૈ  મા॑  પાહિ॒  જ્યોતિ॑રસિ॒  જ્યોતિ॑ર્મે
યચ્છા॒ન્તરિ॑ક્ષં -યઁચ્છા॒ન્તરિ॑ક્ષાન્મા  પાહિ॒
સુવ॑રસિ॒  સુવ॑ર્મે  યચ્છ॒  દિવં॑ -યઁચ્છ  દિ॒વો  મા॑
પા॒હીત્યા॑હૈ॒તાભિ॒ર્વા  ઇ॒મે  લો॒કા  વિધૃ॑તા॒
યદે॒તા  ઉ॑પ॒દધા᳚ત્યે॒ષાં -લોઁ॒કાનાં॒ -
વિઁધૃ॑ત્યૈ  સ્વયમાતૃ॒ણ્ણા  ઉ॑પ॒ધાય॑
હિરણ્યેષ્ટ॒કા  ઉપ॑દધાતી॒મે  વૈ  લો॒કા -
સ્સ્વ॑યમાતૃ॒ણ્ણા  જ્યોતિ॒ર્॒હિર॑ણ્યં॒ -યઁ -
થ્સ્વ॑યમાતૃ॒ણ્ણા  ઉ॑પ॒ધાય॑  [ઉ॑પ॒ધાય॑ ,
હિ॒ર॒ણ્યે॒ષ્ટ॒કા  ઉ॑પ॒દધા॑તી॒ -] 25



હિરણ્યેષ્ટ॒કા  ઉ॑પ॒દધા॑તી॒મા -ને॒વૈતાભિ॑ -
ર્લો॒કા -ઞ્જ્યોતિ॑ષ્મતઃ  કુરુ॒તે -ઽથો॑
એ॒તાભિ॑રે॒વાસ્મા॑  ઇ॒મે  લો॒કાઃ  પ્ર  ભા᳚ન્તિ॒
યાસ્તે॑  અગ્ને॒  સૂર્યે॒  રુચ॑  ઉદ્ય॒તો
દિવ॑માત॒ન્વન્તિ॑  ર॒શ્મિભિઃ॑  ।  તાભિ॒ -
સ્સર્વા॑ભી  રુ॒ચે  જના॑ય  નસ્કૃધિ  ॥  યા  વો॑  દેવા॒ -
સ્સૂર્યે॒  રુચો॒  ગોષ્વશ્વે॑ષુ॒  યા  રુચઃ॑  ।
ઇન્દ્રા᳚ગ્ની॒  તાભિ॒ -સ્સર્વા॑ભી॒  રુચ॑ -ન્નો  ધત્ત
બૃહસ્પતે  ॥  રુચ॑ન્નો  ધેહિ  [ધેહિ , બ્રા॒હ્મ॒ણેષુ॒
રુચ॒ગ્ મ્॒ ] 26

બ્રાહ્મ॒ણેષુ॒  રુચ॒ગ્ મ્॒  રાજ॑સુ  નસ્કૃધિ  ।  રુચં॑
-વિઁ॒શ્યે॑ષુ  શૂ॒દ્રેષુ॒  મયિ॑  ધેહિ  રુ॒ચા  રુચ᳚મ્
॥  દ્વે॒ધા  વા  અ॒ગ્નિ -ઞ્ચિ॑ક્યા॒નસ્ય॒  યશ॑
ઇન્દ્રિ॒ય -ઙ્ગ॑ચ્છત્ય॒ગ્નિં -વાઁ॑  ચિ॒તમી॑જા॒નં -
વાઁ॒  યદે॒તા  આહુ॑તીર્જુ॒હોત્યા॒ત્મન્ને॒વ  યશ॑
ઇન્દ્રિ॒ય -ન્ધ॑ત્ત  ઈશ્વ॒રો  વા  એ॒ષ
આર્તિ॒માર્તો॒ર્યો᳚ -ઽગ્નિ -ઞ્ચિ॒ન્વન્ન॑ધિ॒
ક્રામ॑તિ॒  તત્ત્વા॑  યામિ॒  બ્રહ્મ॑ણા॒  વન્દ॑માન॒
ઇતિ॑  વારુ॒ણ્યર્ચા  [ઇતિ॑  વારુ॒ણ્યર્ચા ,
જુ॒હુ॒યા॒ચ્છાન્તિ॑ -] 27

જુ॑હુયા॒ચ્છાન્તિ॑ -રે॒વૈષા
ઽગ્નેર્ગુપ્તિ॑રા॒ત્મનો॑  હ॒વિષ્કૃ॑તો॒  વા  એ॒ષ
યો᳚ -ઽગ્નિ -ઞ્ચિ॑નુ॒તે  યથા॒  વૈ  હ॒વિ -
સ્સ્કન્દ॑ત્યે॒વં -વાઁ  એ॒ષ  સ્ક॑ન્દતિ॒  યો᳚ -ઽગ્નિ -
ઞ્ચિ॒ત્વા  સ્ત્રિય॑મુ॒પૈતિ॑  મૈત્રાવરુ॒ણ્યા -
ઽઽમિક્ષ॑યા  યજેત  મૈત્રાવરુ॒ણતા॑ -
મે॒વોપૈ᳚ત્યા॒ત્મનો  ઽસ્ક॑ન્દાય॒  યો  વા
અ॒ગ્નિમૃ॑તુ॒સ્થાં -વેઁદ॒ર્તુર્ -ઋ॑તુરસ્મૈ॒
કલ્પ॑માન  એતિ॒  પ્રત્યે॒વ  તિ॑ષ્ઠતિ  સં વઁથ્સ॒રો  વા
અ॒ગ્નિર્ - [વા  અ॒ગ્નિઃ , ઋ॒તુ॒સ્થા -સ્તસ્ય॑ ] 28

-ઋ॑તુ॒સ્થા -સ્તસ્ય॑  વસ॒ન્ત -શ્શિરો᳚  ગ્રી॒ષ્મો
દક્ષિ॑ણઃ  પ॒ક્ષો  વ॒ર્॒ષાઃ  પુચ્છગ્ મ્॑
શ॒રદુત્ત॑રઃ  પ॒ક્ષો  હે॑મ॒ન્તો  મદ્ધ્ય॑ -
મ્પૂર્વપ॒ક્ષા -શ્ચિત॑યો -ઽપરપ॒ક્ષાઃ  પુરી॑ષ -
મહોરા॒ત્રાણીષ્ટ॑કા  એ॒ષ  વા  અ॒ગ્નિર્ -ઋ॑તુ॒સ્થા  ય
એ॒વં -વેઁદ॒ર્તુર્ -ઋ॑તુરસ્મૈ॒  કલ્પ॑માન  એતિ॒
પ્રત્યે॒વ  તિ॑ષ્ઠતિ  પ્ર॒જાપ॑તિ॒ર્વા  એ॒ત -
ઞ્જ્યૈષ્ઠ્ય॑કામો॒  ન્ય॑ધત્ત॒  તતો॒  વૈ  સ



જ્યૈષ્ઠ્ય॑મગચ્છ॒દ્ય  એ॒વં -વિઁ॒દ્વાન॒ગ્નિ -
ઞ્ચિ॑નુ॒તે  જ્યૈષ્ઠ્ય॑મે॒વ  ગ॑ચ્છતિ  ॥  29 ॥
(પૃ॒થિ॒વીં -યઁ॑ચ્છ॒  – ય -થ્સ્વ॑યમાતૃ॒ણ્ણા
ઉ॑પ॒ધાય॑  – ધેહ્યૃ॒  – ચા  – ગ્નિ  – શ્ચિ॑નુ॒તે  –
ત્રીણિ॑  ચ ) (અ . 6)

યદાકૂ॑તા -થ્સ॒મસુ॑સ્રોદ્ધૃ॒દો  વા॒  મન॑સો  વા॒
સમ્ભૃ॑ત॒ -ઞ્ચક્ષુ॑ષો  વા  ।  તમનુ॒  પ્રેહિ॑
સુકૃ॒તસ્ય॑  લો॒કં -યઁત્રર્ ષ॑યઃ  પ્રથમ॒જા  યે
પુ॑રા॒ણાઃ  ॥  એ॒તગ્ મ્  સ॑ધસ્થ॒  પરિ॑  તે  દદામિ॒
યમા॒વહા᳚ચ્છેવ॒ધિ -ઞ્જા॒તવે॑દાઃ  ।
અ॒ન્વા॒ગ॒ન્તા  ય॒જ્ઞપ॑તિર્વો॒  અત્ર॒  તગ્ગ્  સ્મ॑
જાનીત  પર॒મે  વ્યો॑મન્ન્  ॥  જા॒ની॒તાદે॑ન -મ્પર॒મે
વ્યો॑મ॒ -ન્દેવા᳚ -સ્સધસ્થા  વિ॒દ  રૂ॒પમ॑સ્ય  ।
યદા॒ગચ્છા᳚ - [યદા॒ગચ્છા᳚ત્ , પ॒થિભિ॑ -ર્દેવ॒યાનૈ॑ ]
30

-ત્પ॒થિભિ॑ -ર્દેવ॒યાનૈ॑ -રિષ્ટાપૂ॒ર્તે  કૃ॑ણુતા -
દા॒વિ -ર॑સ્મૈ  ॥  સ -મ્પ્ર  ચ્ય॑વદ્ધ્વ॒ -મનુ॒  સ -મ્પ્ર
યા॒તાગ્ને॑  પ॒થો  દે॑વ॒યાના᳚ન્  કૃણુદ્ધ્વમ્  ।
અ॒સ્મિન્ -થ્સ॒ધસ્થે॒  અદ્ધ્યુત્ત॑રસ્મિ॒ન્
વિશ્વે॑  દેવા॒  યજ॑માનશ્ચ  સીદત  ॥  પ્ર॒સ્ત॒રેણ॑
પરિ॒ધિના᳚  સ્રુ॒ચા  વેદ્યા॑  ચ  બ॒ર્॒હિષા᳚  ।  ઋ॒ચેમં
-યઁ॒જ્ઞ -ન્નો॑  વહ॒  સુવ॑ર્દે॒વેષુ॒  ગન્ત॑વે  ॥
યદિ॒ષ્ટં -યઁ -ત્પ॑રા॒દાનં॒ -યઁદ્દ॒ત્તં -યાઁ  ચ॒
દક્ષિ॑ણા  ।  ત - [તત્ , અ॒ગ્નિ -] 31

-દ॒ગ્નિ -ર્વૈ᳚શ્વકર્મ॒ણ -સ્સુવ॑ર્દે॒વેષુ॑  નો
દધત્  ॥  યેના॑  સ॒હસ્રં॒ -વઁહ॑સિ॒  યેના᳚ગ્ને
સર્વવેદ॒સમ્  ।  તેને॒મં -યઁ॒જ્ઞ -ન્નો॑  વહ॒
સુવ॑ર્દે॒વેષુ॒  ગન્ત॑વે  ॥  યેના᳚ગ્ને॒  દક્ષિ॑ણા
યુ॒ક્તા  ય॒જ્ઞં -વઁહ॑ન્ત્યૃ॒ત્વિજઃ॑  ।  તેને॒મં -
યઁ॒જ્ઞ -ન્નો॑  વહ॒  સુવ॑ર્દે॒વેષુ॒  ગન્ત॑વે  ॥
યેના᳚ -ઽગ્ને  સુ॒કૃતઃ॑  પ॒થા  મધો॒ર્ધારા᳚
વ્યાન॒શુઃ  ।  તેને॒મં -યઁ॒જ્ઞ -ન્નો॑  વહ॒
સુવ॑ર્દે॒વેષુ॒  ગન્ત॑વે  ॥  યત્ર॒  ધારા॒  અન॑પેતા॒
મધો᳚ર્ઘૃ॒તસ્ય॑  ચ॒  યાઃ  ।  તદ॒ગ્નિર્વૈ᳚શ્વકર્મ॒ણ -
સ્સુવ॑ર્દે॒વેષુ॑  નો  દધત્  ॥  32 ॥
(આ॒ગચ્છા॒ત્  – ત  – દ્વયા॑ન॒શુ  સ્તેને॒મં -યઁ॒જ્ઞ
-ન્નો॑  વહ॒  સુવ॑ર્દે॒વેષુ॒  ગન્ત॑વે॒  –
ચતુ॑ર્દશ  ચ ) (અ . 7)



યાસ્તે॑  અગ્ને  સ॒મિધો॒  યાનિ॒  ધામ॒  યા  જિ॒હ્વા
જા॑તવેદો॒  યો  અ॒ર્ચિઃ  ।  યે  તે॑  અગ્ને  મે॒ડયો॒  ય
ઇન્દ॑વ॒સ્તેભિ॑રા॒ત્માન॑ -ઞ્ચિનુહિ  પ્રજા॒નન્ન્
॥  ઉ॒થ્સ॒ન્ન॒ય॒જ્ઞો  વા  એ॒ષ  યદ॒ગ્નિઃ  કિં -વાઁ -
ઽહૈ॒તસ્ય॑  ક્રિ॒યતે॒  કિં -વાઁ॒  ન  યદ્વા
અ॑દ્ધ્વ॒ર્યુ -ર॒ગ્નેશ્ચિ॒ન્વન્ન॑ -
ન્ત॒રેત્યા॒ત્મનો॒  વૈ  તદ॒ન્તરે॑તિ॒  યાસ્તે॑
અગ્ને  સ॒મિધો॒  યાનિ॒  [સ॒મિધો॒  યાનિ॑ ,
ધામેત્યા॑હૈ॒ષા ] 33

ધામેત્યા॑હૈ॒ષા  વા  અ॒ગ્ને -સ્સ્વ॑ય -
ઞ્ચિ॒તિર॒ગ્નિરે॒વ  તદ॒ગ્નિ -ઞ્ચિ॑નોતિ॒
નાદ્ધ્વ॒ર્યુરા॒ત્મનો॒ -ઽન્તરે॑તિ॒  ચત॑સ્ર॒
આશાઃ॒  પ્રચ॑રન્ત્વ॒ગ્નય॑  ઇ॒મ -ન્નો॑  ય॒જ્ઞ -
ન્ન॑યતુ  પ્રજા॒નન્ન્  ।  ઘૃ॒ત -મ્પિન્વ॑ન્ન॒જરગ્ 
મ્॑  સુ॒વીર॒ -મ્બ્રહ્મ॑  સ॒મિ -
દ્ભ॑વ॒ત્યાહુ॑તીનામ્  ॥  સુ॒વ॒ર્ગાય॒  વા  એ॒ષ
લો॒કાયોપ॑  ધીયતે॒  ય -ત્કૂ॒ર્મશ્ચત॑સ્ર॒  આશાઃ॒  પ્ર
ચ॑રન્ત્વ॒ગ્નય॒  ઇત્યા॑હ॒  [ઇત્યા॑હ , દિશ॑
એ॒વૈતેન॒ ] 34

દિશ॑  એ॒વૈતેન॒  પ્ર  જા॑નાતી॒મ -ન્નો॑  ય॒જ્ઞ -
ન્ન॑યતુ  પ્રજા॒નન્નિત્યા॑હ  સુવ॒ર્ગસ્ય॑
લો॒કસ્યા॒ભિની᳚ત્યૈ॒  બ્રહ્મ॑  સ॒મિ -
દ્ભ॑વ॒ત્યાહુ॑તીના॒ -મિત્યા॑હ॒  બ્રહ્મ॑ણા॒  વૈ
દે॒વા -સ્સુ॑વ॒ર્ગં -લોઁ॒કમા॑ય॒ન્॒  ય -
દ્બ્રહ્મ॑ણ્વત્યોપ॒દધા॑તિ॒  બ્રહ્મ॑ણૈ॒વ  ત -
દ્યજ॑માન -સ્સુવ॒ર્ગં -લોઁ॒કમે॑તિ
પ્ર॒જાપ॑તિ॒ર્વા  એ॒ષ  યદ॒ગ્નિસ્તસ્ય॑  પ્ર॒જાઃ
પ॒શવ॒ -શ્છન્દાગ્ મ્॑સિ  રૂ॒પગ્ મ્  સર્વા॒ન્॒
વર્ણા॒નિષ્ટ॑કાના -ઙ્કુર્યા -દ્રૂ॒પેણૈ॒વ  પ્ર॒જા -
મ્પ॒શૂન્  છન્દા॒ગ્॒સ્યવ॑  રુ॒ન્ધે -ઽથો᳚
પ્ર॒જાભ્ય॑  એ॒વૈન॑ -મ્પ॒શુભ્ય॒ -શ્છન્દો᳚ભ્યો
ઽવ॒રુદ્ધ્ય॑  ચિનુતે  ॥  35 ॥
(યાન્ય॒  – ગ્નય॒  ઇત્યા॒હે  – ષ્ટ॑કાના॒ગ્ મ્॒  –
ષોડ॑શ  ચ ) (અ . 8)

મયિ॑  ગૃહ્ણા॒મ્યગ્રે॑  અ॒ગ્નિગ્ મ્  રા॒યસ્પોષા॑ય
સુપ્રજા॒સ્ત્વાય॑  સુ॒વીર્યા॑ય  ।  મયિ॑  પ્ર॒જા -
મ્મયિ॒  વર્ચો॑  દધા॒મ્યરિ॑ષ્ટા -સ્સ્યામ  ત॒નુવા॑
સુ॒વીરાઃ᳚  ॥  યો  નો॑  અ॒ગ્નિઃ  પિ॑તરો



હૃ॒થ્સ્વ॑ન્તરમ॑ર્ત્યો॒  મર્ત્યાગ્ મ્॑  આવિ॒વેશ॑
।  તમા॒ત્મ -ન્પરિ॑  ગૃહ્ણીમહે  વ॒ય -મ્મા  સો  અ॒સ્માગ્ 
મ્  અ॑વ॒હાય॒  પરા॑  ગાત્  ॥
યદ॑દ્ધ્વ॒ર્યુરા॒ત્મન્ન॒ગ્નિમ -ગૃ॑હીત્વા॒ -
ઽગ્નિ -ઞ્ચિ॑નુ॒યાદ્યો᳚ -ઽસ્ય॒  સ્વો᳚ -
ઽગ્નિસ્તમપિ॒  [સ્વો᳚ -ઽગ્નિસ્તમપિ॑ , યજ॑માનાય ] 36

યજ॑માનાય  ચિનુયાદ॒ગ્નિ -ઙ્ખલુ॒  વૈ  પ॒શવો -ઽનૂપ॑
તિષ્ઠન્તે -ઽપ॒ક્રામુ॑કા  અસ્મા -ત્પ॒શવ॑ -
સ્સ્યુ॒ર્મયિ॑  ગૃહ્ણા॒મ્યગ્રે॑
અ॒ગ્નિમિત્યા॑હા॒ -ઽઽત્મન્ને॒વ  સ્વમ॒ગ્નિ -
ન્દા॑ધાર॒  નાસ્મા᳚ -ત્પ॒શવો -ઽપ॑  ક્રામન્તિ
બ્રહ્મવા॒દિનો॑  વદન્તિ॒  યન્મૃચ્ચા -
ઽઽપ॑શ્ચા॒ગ્ને -ર॑ના॒દ્ય -મથ॒  કસ્મા᳚ન્મૃ॒દા
ચા॒દ્ભિશ્ચા॒ -ઽગ્નિશ્ચી॑યત॒  ઇતિ॒  યદ॒દ્ભિ -સ્સં॒ -
યૌઁ - [યદ॒દ્ભિ -સ્સં॒ -યૌઁતિ॑ , આપો॒  વૈ ] 37

-ત્યાપો॒  વૈ  સર્વા॑  દે॒વતા॑  દે॒વતા॑ભિરે॒વૈન॒ગ્ 
મ્॒  સગ્ મ્  સૃ॑જતિ॒  યન્મૃ॒દા  ચિ॒નોતી॒યં -વાઁ
અ॒ગ્નિર્વૈ᳚શ્વાન॒રો᳚ -ઽગ્નિનૈ॒વ  તદ॒ગ્નિ -
ઞ્ચિ॑નોતિ  બ્રહ્મવા॒દિનો॑  વદન્તિ॒  યન્મૃ॒દા
ચા॒દ્ભિશ્ચા॒ગ્નિશ્ચી॒યતે -ઽથ॒
કસ્મા॑દ॒ગ્નિરુ॑ચ્યત॒  ઇતિ॒  યચ્છન્દો॑ભિ -
શ્ચિ॒નોત્ય॒ગ્નયો॒  વૈ  છન્દાગ્ મ્॑સિ॒
તસ્મા॑દ॒ગ્નિરુ॑ચ્ય॒તે -ઽથો॑  ઇ॒યં -વાઁ
અ॒ગ્નિર્વૈ᳚શ્વાન॒રો  ય - [અ॒ગ્નિર્વૈ᳚શ્વાન॒રો
યત્ , મૃ॒દા  ચિ॒નોતિ॒ ] 38

-ન્મૃ॒દા  ચિ॒નોતિ॒  તસ્મા॑દ॒ગ્નિરુ॑ચ્યતે
હિરણ્યેષ્ટ॒કા  ઉપ॑  દધાતિ॒  જ્યોતિ॒ર્વૈ  હિર॑ણ્ય॒ -
ઞ્જ્યોતિ॑રે॒વા -ઽસ્મિ॑ -ન્દધા॒ત્યથો॒  તેજો॒  વૈ
હિર॑ણ્ય॒ -ન્તેજ॑  એ॒વા -ઽઽત્મ -ન્ધ॑ત્તે॒  યો  વા
અ॒ગ્નિગ્ મ્  સ॒ર્વતો॑મુખ -ઞ્ચિનુ॒તે  સર્વા॑સુ
પ્ર॒જાસ્વન્ન॑મત્તિ॒  સર્વા॒  દિશો॒ -ઽભિ  જ॑યતિ
ગાય॒ત્રી -મ્પુ॒રસ્તા॒દુપ॑  દધાતિ  ત્રિ॒ષ્ટુભ॑ -
ન્દક્ષિણ॒તો  જગ॑તી -
મ્પ॒શ્ચાદ॑નુ॒ષ્ટુભ॑મુત્તર॒તઃ  પ॒ઙ્ક્તિ -
મ્મદ્ધ્ય॑  એ॒ષ  વા  અ॒ગ્નિ -સ્સ॒ર્વતો॑મુખ॒સ્તં -યઁ
એ॒વં -વિઁ॒દ્વાગ્ શ્ચિ॑નુ॒તે  સર્વા॑સુ
પ્ર॒જાસ્વન્ન॑મત્તિ॒  સર્વા॒  દિશો॒ -ઽભિ
જ॑ય॒ત્યથો॑  દિ॒શ્યે॑વ  દિશ॒ -મ્પ્ર  વ॑યતિ॒  તસ્મા᳚ -



દ્દિ॒શિ  દિ -ક્પ્રોતા᳚  ॥  39 ॥
(અપિ॑ -સં॒ યૌઁતિ॑ -વૈશ્વાન॒રો  ય -દે॒ષ  વૈ -
પઞ્ચ॑વિગ્ મ્શતિશ્ચ ) (અ . 9)

પ્ર॒જાપ॑તિ -ર॒ગ્નિ -મ॑સૃજત॒  સો᳚ -ઽસ્મા -થ્સૃ॒ષ્ટઃ
પ્રા -મ્પ્રા -ઽદ્ર॑વ॒ -ત્તસ્મા॒  અશ્વ॒ -
મ્પ્રત્યા᳚સ્ય॒ -થ્સ  દ॑ક્ષિ॒ણા -ઽઽવ॑ર્તત॒  તસ્મૈ॑
વૃ॒ષ્ણિ -મ્પ્રત્યા᳚સ્ય॒ -થ્સ  પ્ર॒ત્યઙ્ઙા -
ઽવ॑ર્તત॒  તસ્મા॑  ઋષ॒ભ -મ્પ્રત્યા᳚સ્ય॒ -થ્સ
ઉદ॒ઙ્ઙા -ઽવ॑ર્તત॒  તસ્મૈ॑  બ॒સ્ત -મ્પ્રત્યા᳚સ્ય॒ -
થ્સ  ઊ॒ર્ધ્વો᳚ -ઽદ્રવ॒ -ત્તસ્મૈ॒  પુરુ॑ષ॒ -
મ્પ્રત્યા᳚સ્ય॒દ્ય -
ત્પ॑શુશી॒ર્॒ષાણ્યુ॑પ॒દધા॑તિ  સ॒ર્વત॑  એ॒વૈન॑ - [
એ॒વૈન᳚મ્ , અ॒વ॒રુદ્ધ્ય॑  ચિનુત ] 40

-મવ॒રુદ્ધ્ય॑  ચિનુત  એ॒તા  વૈ  પ્રા॑ણ॒ભૃત॒ -
શ્ચક્ષુ॑ષ્મતી॒રિષ્ટ॑કા॒  ય -ત્પ॑શુશી॒ર્ ષાણિ॒  ય -
ત્પ॑શુશી॒ર્ ષાણ્યુ॑પ॒દધા॑તિ॒  તાભિ॑રે॒વ
યજ॑માનો॒ -ઽમુષ્મિ॑ -લ્લોઁ॒કે  પ્રાણિ॒ત્યથો॒
તાભિ॑રે॒વાસ્મા॑  ઇ॒મે  લો॒કાઃ  પ્ર  ભા᳚ન્તિ  મૃ॒દા -
ઽભિ॒લિપ્યોપ॑  દધાતિ  મેદ્ધ્ય॒ત્વાય॑  પ॒શુર્વા
એ॒ષ  યદ॒ગ્નિરન્ન॑ -મ્પ॒શવ॑  એ॒ષ  ખલુ॒  વા  અ॒ગ્નિર્ય -
ત્પ॑શુશી॒ર્॒ષાણિ॒  ય -ઙ્કા॒મયે॑ત॒  કની॑યો॒ -ઽસ્યા -
ઽન્નગ્ગ્॑  – [કની॑યો॒ -ઽસ્યા -ઽન્ન᳚મ્ , સ્યા॒દિતિ॑ ] 41

સ્યા॒દિતિ॑  સન્ત॒રા -ન્તસ્ય॑  પશુશી॒ર્॒ષાણ્યુપ॑
દદ્ધ્યા॒ -ત્કની॑ય  એ॒વાસ્યાન્ન॑ -મ્ભવતિ॒  ય -
ઙ્કા॒મયે॑ત  સ॒માવ॑દ॒સ્યાન્નગ્ગ્॑  સ્યા॒દિતિ॑
મદ્ધ્ય॒તસ્તસ્યોપ॑  દદ્ધ્યા -થ્સ॒માવ॑ -
દે॒વાસ્યાન્ન॑ -મ્ભવતિ॒  ય -ઙ્કા॒મયે॑ત॒  ભૂયો॒ -
ઽસ્યા -ઽન્નગ્ગ્॑  સ્યા॒દિત્યન્તે॑ષુ॒  તસ્ય॑
વ્યુ॒દૂહ્યોપ॑  દદ્ધ્યાદન્ત॒ત  એ॒વાસ્મા॒
અન્ન॒મવ॑  રુન્ધે॒  ભૂયો॒ -ઽસ્યાન્ન॑ -મ્ભવતિ  ॥  42 ॥
(એ॒ન॒ - મ॒સ્યાન્નં॒  – ભૂયો॒ -ઽસ્યા -ઽન્ન॑ -મ્ભવતિ
) (અ . 10)

સ્તે॒ગા -ન્દગ્ગ્ ષ્ટ્રા᳚ભ્યા -મ્મ॒ણ્ડૂકા॒ન્
જમ્ભ્યે॑ભિ॒રાદ॑કાં -ખા॒દેનોર્જગ્ મ્॑  સગ્ મ્
સૂ॒દેના -ઽર॑ણ્ય॒ -ઞ્જામ્બી॑લેન॒  મૃદ॑ -મ્બ॒ર્ 
સ્વે॑ભિ॒ -શ્શર્ક॑રાભિ॒રવ॑કા॒મવ॑કાભિ॒ -
શ્શર્ક॑રામુથ્સા॒દેન॑  જિ॒હ્વામ॑વક્ર॒ન્દેન॒



તાલુ॒ગ્ મ્॒  સર॑સ્વતી -ઞ્જિહ્વા॒ગ્રેણ॑  ॥  43 ॥
(સ્તે॒ગાન્  – દ્વાવિગ્ મ્॑શતિઃ ) (અ . 11)

વાજ॒ગ્ મ્॒  હનૂ᳚ભ્યામ॒પ  આ॒સ્યે॑ના -ઽઽદિ॒ત્યા -
ઞ્છ્મશ્રુ॑ભિ -રુપયા॒મ -મધ॑રે॒ણોષ્ઠે॑ન॒
સદુત્ત॑રે॒ણાન્ત॑રેણા -નૂકા॒શ -મ્પ્ર॑કા॒શેન॒
બાહ્યગ્ગ્॑  સ્તનયિ॒ત્નુ -ન્નિ॑ર્બા॒ધેન॑
સૂર્યા॒ગ્ની  ચક્ષુ॑ર્ભ્યાં -વિઁ॒દ્યુતૌ॑
ક॒નાન॑કાભ્યામ॒શનિ॑ -મ્મ॒સ્તિષ્કે॑ણ॒  બલ॑ -
મ્મ॒જ્જભિઃ॑  ॥  44 ॥
(વાજ॒ -મ્પઞ્ચ॑વિગ્ મ્શતિઃ ) (અ . 12)

કૂ॒ર્મા -ઞ્છ॒ફૈર॒ચ્છલા॑ભિઃ  ક॒પિઞ્જ॑લા॒ન્ 
થ્સામ॒  કુષ્ઠિ॑કાભિર્જ॒વ -ઞ્જઙ્ઘા॑ભિરગ॒દ -
ઞ્જાનુ॑ભ્યાં -વીઁ॒ર્ય॑ -ઙ્કુ॒હાભ્યા᳚ -મ્ભ॒ય -
મ્પ્ર॑ચા॒લાભ્યા॒ -ઙ્ગુહો॑પપ॒ક્ષાભ્યા॑ -
મ॒શ્વિના॒વગ્ મ્  સા᳚ભ્યા॒મદિ॑તિગ્ મ્  શી॒ર્ ષ્ણા
નિર્ -ઋ॑તિ॒ -ન્નિર્જા᳚લ્મકેન  શી॒ર્ ષ્ણા  ॥  45 ॥
(કૂ॒ર્માન્ -ત્રયો॑વિગ્ મ્શતિઃ ) (અ . 13)

યોક્ત્ર॒ -ઙ્ગૃદ્ધ્રા॑ભિર્યુ॒ગમાન॑તેન  ચિ॒ત્ત -
મ્મન્યા॑ભિ -સ્સઙ્ક્રો॒શા -ન્પ્રા॒ણૈઃ
પ્ર॑કા॒શેન॒  ત્વચ॑ -મ્પરાકા॒શેનાન્ત॑રા -
મ્મ॒શકા॒ન્  કેશૈ॒રિન્દ્ર॒ગ્ગ્॒  સ્વપ॑સા॒
વહે॑ન॒  બૃહ॒સ્પતિગ્ મ્॑  શકુનિસા॒દેન॒
રથ॑મુ॒ષ્ણિહા॑ભિઃ  ॥  46 ॥
(યોક્ત્ર॒  – મેક॑વિગ્ મ્શતિઃ ) (અ . 14)

મિ॒ત્રાવરુ॑ણૌ॒  શ્રોણી᳚ભ્યામિન્દ્રા॒ગ્ની
શિ॑ખ॒ણ્ડાભ્યા॒ -મિન્દ્રા॒બૃહ॒સ્પતી॑
ઊ॒રુભ્યા॒મિન્દ્રા॒વિષ્ણૂ॑  અષ્ઠી॒વદ્ભ્યાગ્ 
મ્॑  સવિ॒તાર॒ -મ્પુચ્છે॑ન  ગન્ધ॒ર્વાઞ્છેપે॑ના -
ફ્સ॒રસો॑  મુ॒ષ્કાભ્યા॒ -મ્પવ॑માન -મ્પા॒યુના॑
પ॒વિત્ર॒ -મ્પોત્રા᳚ભ્યામા॒ક્રમ॑ણગ્ગ્ 
સ્થૂ॒રાભ્યા᳚ -મ્પ્રતિ॒ક્રમ॑ણ॒ -ઙ્કુષ્ઠા᳚ભ્યામ્
॥  47 ॥
(મિ॒ત્રાવરુ॑ણૌ॒  – દ્વાવિગ્ મ્॑શતિઃ ) (અ . 15)

ઇન્દ્ર॑સ્ય  ક્રો॒ડો  ઽદિ॑ત્યૈ  પાજ॒સ્ય॑ -ન્દિ॒શા -
ઞ્જ॒ત્રવો॑  જી॒મૂતા᳚ન્  હૃદયૌપ॒શાભ્યા॑ -
મ॒ન્તરિ॑ક્ષ -મ્પુરિ॒તતા॒  નભ॑
ઉદ॒ર્યે॑ણેન્દ્રા॒ણી -મ્પ્લી॒હ્ના  વ॒લ્મીકા᳚ન્



ક્લો॒મ્ના  ગિ॒રી -ન્પ્લા॒શિભિ॑ -
સ્સમુ॒દ્રમુ॒દરે॑ણ  વૈશ્વાન॒ર -મ્ભસ્મ॑ના  ॥  48 ॥
(ઇન્દ્ર॑સ્ય॒  – દ્વાવિ॑શતિઃ॒ ) (અ . 16)

પૂ॒ષ્ણો  વ॑નિ॒ષ્ઠુર॑ન્ધા॒હે -સ્સ્થૂ॑રગુ॒દા
સ॒ર્પા -ન્ગુદા॑ભિર્ -ઋ॒તૂ -ન્પૃ॒ષ્ટીભિ॒ર્દિવ॑ -
મ્પૃ॒ષ્ઠેન॒  વસૂ॑ના -મ્પ્રથ॒મા  કીક॑સા
રુ॒દ્રાણા᳚ -ન્દ્વિ॒તીયા॑  ઽઽદિ॒ત્યાના᳚ -
ન્તૃ॒તીયા  ઽઙ્ગિ॑રસા -ઞ્ચતુ॒ર્થી  સા॒દ્ધ્યાના᳚ -
મ્પઞ્ચ॒મી  વિશ્વે॑ષા -ન્દે॒વાનાગ્ મ્॑  ષ॒ષ્ઠી  ॥  49
॥
(પૂ॒ષ્ણ  – શ્ચતુ॑ર્વિગ્ મ્શતિઃ ) (અ . 17)

ઓજો᳚  ગ્રી॒વાભિ॒ -ર્નિર્ -
ઋ॑તિમ॒સ્થભિ॒રિન્દ્ર॒ગ્ગ્॒  સ્વપ॑સા॒  વહે॑ન
રુ॒દ્રસ્ય॑  વિચ॒લ -સ્સ્ક॒ન્ધો॑
ઽહોરા॒ત્રયો᳚ર્દ્વિ॒તીયો᳚  ઽર્ધમા॒સાના᳚ -
ન્તૃ॒તીયો॑  મા॒સા -ઞ્ચ॑તુ॒ર્થ  ઋ॑તૂ॒ના -મ્પ॑ઞ્ચ॒મ -
સ્સં॑ વઁથ્સ॒રસ્ય॑  ષ॒ષ્ઠઃ  ॥  50 ॥
(ઓજો॑  – વિગ્ મ્શ॒તિઃ ) (અ . 18)

આ॒ન॒ન્દ -ન્ન॒ન્દથુ॑ના॒  કામ॑ -મ્પ્રત્યા॒સાભ્યા᳚ -
મ્ભ॒યગ્ મ્  શિ॑તી॒મભ્યા᳚ -મ્પ્ર॒શિષ॑ -
મ્પ્રશા॒સાભ્યાગ્ મ્॑  સૂર્યાચન્દ્ર॒મસૌ॒
વૃક્યા᳚ભ્યાગ્  શ્યામશબ॒લૌ  મત॑સ્નાભ્યાં॒ -
વ્યુઁ॑ષ્ટિગ્ મ્  રૂ॒પેણ॒  નિમ્રુ॑ક્તિ॒મરૂ॑પેણ  ॥
51 ॥
(આ॒ન॒ન્દગ્ મ્  – ષોડ॑શ ) (અ . 19)

અહ॑ર્મા॒ગ્ મ્॒સેન॒  રાત્રિ॒ -મ્પીવ॑સા॒ -ઽપો
યૂ॒ષેણ॑  ઘૃ॒તગ્ મ્  રસે॑ન॒  શ્યાં -વઁસ॑યા
દૂ॒ષીકા॑ભિર્ -હ્રા॒દુનિ॒ -મશ્રુ॑ભિઃ॒  પૃષ્વા॒ -
ન્દિવગ્ મ્॑  રૂ॒પેણ॒  નક્ષ॑ત્રાણિ॒  પ્રતિ॑રૂપેણ
પૃથિ॒વી -ઞ્ચર્મ॑ણા  છ॒વી -ઞ્છ॒વ્યો॑  પાકૃ॑તાય॒
સ્વાહા  ઽઽલ॑બ્ધાય॒  સ્વાહા॑  હુ॒તાય॒  સ્વાહા᳚  ॥  52 ॥
(અહ॑ર॒  – ષ્ટાવિગ્ મ્॑શતિઃ ) (અ . 20)

અ॒ગ્નેઃ  પ॑ક્ષ॒તિ -સ્સર॑સ્વત્યૈ॒  નિપ॑ક્ષતિ॒ -
સ્સોમ॑સ્ય  તૃ॒તીયા॒ -ઽપા -ઞ્ચ॑તુ॒ર્થ્યોષ॑ધીના -
મ્પઞ્ચ॒મી  સં॑ વઁથ્સ॒રસ્ય॑  ષ॒ષ્ઠી  મ॒રુતાગ્ મ્॑
સપ્ત॒મી  બૃહ॒સ્પતે॑રષ્ટ॒મી  મિ॒ત્રસ્ય॑  નવ॒મી
વરુ॑ણસ્ય  દશ॒મીન્દ્ર॑સ્યૈકાદ॒શી  વિશ્વે॑ષા -



ન્દે॒વાના᳚ -ન્દ્વાદ॒શી  દ્યાવા॑પૃથિ॒વ્યોઃ
પા॒ર્ શ્વં -યઁ॒મસ્ય॑  પાટૂ॒રઃ  ॥  53 ॥
(અ॒ગ્ને -રેકા॒ન્ન  ત્રિ॒ગ્ મ્॒શત્ ) (અ . 21)

વા॒યોઃ  પ॑ક્ષ॒તિ -સ્સર॑સ્વતો॒  નિપ॑ક્ષતિ -
શ્ચ॒ન્દ્રમ॑સ -સ્તૃ॒તીયા॒  નક્ષ॑ત્રાણા -
ઞ્ચતુ॒ર્થી  સ॑વિ॒તુઃ  પ॑ઞ્ચ॒મી  રુ॒દ્રસ્ય॑
ષ॒ષ્ઠી  સ॒ર્પાણાગ્ મ્॑  સપ્ત॒મ્ય॑ર્ય॒મ્ણો᳚ -
ઽષ્ટ॒મી  ત્વષ્ટુ॑ર્નવ॒મી
ધા॒તુર્દ॑શ॒મીન્દ્રા॒ણ્યા  એ॑કાદ॒શ્યદિ॑ત્યૈ
દ્વાદ॒શી  દ્યાવા॑પૃથિ॒વ્યોઃ  પા॒ર્ શ્વં -
યઁ॒મ્યૈ॑  પાટૂ॒રઃ  ॥  54 ॥
(વા॒યો  – ર॒ષ્ટાવિગ્ મ્॑શતિઃ ) (અ . 22)

પન્થા॑મનૂ॒વૃગ્ભ્યા॒ગ્ મ્॒  સન્ત॑તિગ્ગ્ 
સ્નાવ॒ન્યા᳚ભ્યા॒ગ્ મ્॒  શુકા᳚ -ન્પિ॒ત્તેન॑
હરિ॒માણં॑ -યઁ॒ક્ના  હલી᳚ક્ષ્ણા -ન્પાપવા॒તેન॑
કૂ॒શ્માઞ્છક॑ભિ -શ્શવ॒ર્તાનૂવ॑દ્ધ્યેન॒  શુનો॑
વિ॒શસ॑નેન  સ॒ર્પા -લ્લોઁ॑હિતગ॒ન્ધેન॒  વયાગ્ 
મ્॑સિ  પક્વગ॒ન્ધેન॑  પિ॒પીલિ॑કાઃ  પ્રશા॒દેન॑  ॥  55
॥
(પન્થાં॒  – દ્વાવિગ્ મ્॑શતિઃ ) (અ . 23)

ક્રમૈ॒રત્ય॑ક્રમી -દ્વા॒જી
વિશ્વૈ᳚ર્દે॒વૈર્ય॒જ્ઞિયૈ᳚ -સ્સં વિઁદા॒નઃ  ।  સ
નો॑  નય  સુકૃ॒તસ્ય॑  લો॒ક -ન્તસ્ય॑  તે  વ॒યગ્ગ્ 
સ્વ॒ધયા॑  મદેમ  ॥  56 ॥
(ક્રમૈ॑  – ર॒ષ્ટાદ॑શ ) (અ . 24)

દ્યૌસ્તે॑  પૃ॒ષ્ઠ -મ્પૃ॑થિ॒વી
સ॒ધસ્થ॑મા॒ત્માન્તરિ॑ક્ષગ્ મ્  સમુ॒દ્રો  યોનિ॒ -
સ્સૂર્ય॑સ્તે॒  ચક્ષુ॒ર્વાતઃ॑
પ્રા॒ણશ્ચ॒ન્દ્રમા॒ -શ્શ્રોત્ર॒ -
મ્માસા᳚શ્ચાર્ધમા॒સાશ્ચ॒
પર્વા᳚ણ્યૃ॒તવોઙ્ગા॑નિ  સં વઁથ્સ॒રો  મ॑હિ॒મા  ॥  57 ॥
(દ્યૌ  – પઞ્ચ॑વિગ્ મ્શતિઃ ) (અ . 25)

અ॒ગ્નિઃ  પ॒શુરા॑સી॒ -ત્તેના॑યજન્ત॒  સ  એ॒તં -
લોઁ॒કમ॑જય॒ -દ્યસ્મિ॑ન્ન॒ગ્નિ -સ્સ  તે॑  લો॒કસ્ત -
ઞ્જે᳚ષ્ય॒સ્યથાવ॑  જિઘ્ર  વા॒યુઃ  પ॒શુરા॑સી॒ -
ત્તેના॑યજન્ત॒  સ  એ॒તં -લોઁ॒કમ॑જય॒ -દ્યસ્મિ॑ન્
વા॒યુ -સ્સ  તે॑  લો॒કસ્તસ્મા᳚ -ત્ત્વા॒ -



ઽન્તરે᳚ષ્યામિ॒  યદિ॒  નાવ॒જિઘ્ર॑સ્યાદિ॒ત્યઃ
પ॒શુરા॑સી॒ -ત્તેના॑યજન્ત॒  સ  એ॒તં -લોઁ॒કમ॑જય॒ -
દ્યસ્મિ॑ -ન્નાદિ॒ત્ય -સ્સ  તે॑  લો॒કસ્ત -
ઞ્જે᳚ષ્યસિ॒  યદ્ય॑વ॒જિઘ્ર॑સિ  ॥  58 ॥
(યસ્મિ॑  – ન્ન॒ષ્ટૌ  ચ॑ ) (અ . 26)

(યો  વા  અય॑થાદેવત॒  – ન્ત્વામ॑ગ્ન॒  – ઇન્દ્ર॑સ્ય॒  –
ચિત્તિં॒  – યઁથા॒  વૈ  – વયો॒  વૈ  – યદાકૂ॑તા॒ –
દ્યાસ્તે॑  અગ્ને॒  – મયિ॑  ગૃહ્ણામિ  – પ્ર॒જાપ॑તિ॒ -
સ્સો᳚ -ઽસ્માથ્  – સ્તે॒ગાન્  – વાજં॑  – કૂ॒ર્માન્  –
યોક્ત્રં॑  – મિ॒ત્રાવરુ॑ણા॒  – વિન્દ્ર॑સ્ય  –
પૂ॒ષ્ણ  – ઓજ॑  – આન॒ન્દ  – મહ॑  – ર॒ગ્ને  – ર્વા॒યોઃ  –
પન્થાં॒  – ક્રમૈ॒  – ર્દ્યૌસ્તે॒  – ઽગ્નિઃ
પ॒શુરા॑સી॒થ્  – ષડ્વિગ્ મ્॑શતિઃ )

(યો  વા  – એ॒વા -ઽઽહુ॑તિ  – મભવન્  – પ॒થિભિ॑  – રવ॒રુધ્યા॑
– ઽઽન॒ન્દ  – મ॒ષ્ટૌ  પ॑ઞ્ચ॒શત્  )

(યો  વા  અય॑થાદેવત॒મ્ , યઁદ્ય॑વ॒જિઘ્ર॑સિ )

( સા॒વિ॒ત્રાણિ॒  – વિષ્ણુ॑મુખા  – ઉથ્સન્નય॒જ્ઞો  –
દે॑વાસુ॒રા  – યદેકે॑ન॒  – હિર॑ણ્યવર્ણા॒  – યો  વા॑ -
સ॒પ્ત  ) (7)

॥  હરિઃ॑  ઓમ્  ॥

॥  કૃષ્ણ  યજુર્વેદીય  તૈત્તિરીય  સંહિતાયા -
મ્પઞ્ચમકાણ્ડે  સપ્તમઃ  પ્રશ્ન -સ્સમાપ્તઃ  ॥

Sri Amritananda Natha Guruvu Garu, Amrita Nilayam, Gowravaram Village & Post, Kavali Mandal, Nellore District, Andhra Pradesh.
Phone Number: +91 9493475515 | www.amritanilayam.org

www.amritanilayam.org

